КОМИ РЕСПУБЛИКАЛÖН ОЛАНПАС

«Коми Республика мутасын вот кокньöдъяс йылысь да вот кокньöдъяс йылысь öткымын законодательнöй актö вежсьöмъяс пыртöм йылысь» Коми Республикаса Оланпаслöн 8 статьяö вежсьöмъяс пыртöм йылысь

Примитöма Коми Республикаса 
Государственнöй Сöветöн                                2009 вося сентябр 24 лунö

1 статья. Пыртны «Коми Республика мутасын вот кокньöдъяс йылысь да вот кокньöдъяс йылысь öткымын законодательнöй актö вежсьöмъяс пыртöм йылысь» Коми Республикаса Оланпаслöн 8 статьяö (Коми Республикаса государственнöй власьт органъяслöн индöд-тшöктöмъяс, 2006, 7 №, 4486 ст.; 2007, 3 №, 4724 ст.; 10 №, 5106 ст.; 2008, 5 №, 201 ст.; 6 №, 286 ст.; 11 №, 620 ст.; 2009, 17 №, 285 ст.) татшöм вежсьöмъяс:
1. 6 пункт гижны тадзи:
«6) Коми Республикаса государственнöй власьт органъяс, Коми Республикаса государственнöй органъяс, Коми Республикаын меставывса асвеськöдлан органъяс, а сiдзжö Коми Республикаса (муниципальнöй) бюджетнöй учреждениеяс, кодъяслысь удж вöчöмсö сьöмöн могмöдöны, сы лыдын государственнöй (муниципальнöй) задание серти торъя йöзлы да юридическöй кывкутысьяслы государственнöй (муниципальнöй) услугаяс сетöм кузя, Коми Республикаса республиканскöй бюджет (меставывса бюджет) тшöт весьтö, –  транспорт серти, кодъясöс лöсялöмöн видзöны Коми Республикаса республиканскöй бюджет либö меставывса бюджет тшöт весьтö бюджетнöй смета подув вылын транспортлы кокньöд серти торъя учёт нуöдiгöн;».  
2. Содтыны татшöм 61 пункт:
«61) автономнöй учреждениеяс, кодъясöс лöсьöдöма Коми Республикалöн государство киын кутан эмбур подув вылын либö муниципальнöй киын кутан эмбур подув вылын, – транспорт средствояс юкöнын, кутшöмъясöс налы сетiсны учредительяс либö ньöбисны налы тайö могъяс вылö учредительясöн сетöм сьöм тшöт весьтö;».

2 статья. Тайö Оланпасыс вынсялö 2010 вося январ 1 лунсянь.

